OP

(=3
Deputacion _ _ _ _
DA CORUNA BOLETIN OFICIAL DA PROVINCIA DA CORUNA  sleJR=yi[\ReJ5 (o1 V.V N o) S W o 2{0)V/ | \[o] V2N o 2 W 10] 2{V/\'/N
www.dacoruna.gal D.L.: C-1-1958

JUEVES, 26 DE OCTUBRE DE 2017 | BOP NUMERO 204

ADMINISTRACION LOCAL

PROVINCIAL
DEPUTACION PROVINCIAL DA CORUNA

Acordo da Xunta de Goberno do 20/10/2017- Bases reguladoras das convocatorias de subvencions dirixidas a entidades privadas (iniciativa

social sen animo de lucro e centros especiais de emprego), da Deputacién Provincial da Corufia, ano 2018

Bases reguladoras das convocatorias de subvencions dirixidas a entidades privadas (iniciativa social sen animo de lucro
e centros especiais de emprego), da Deputacion Provincial da Coruia, ano 2018

Na sesién celebrada o dia 20 de outubro de 2017, a Xunta de Goberno acordou aprobar as Bases reguladoras das
convocatorias de subvencidns dirixidas a entidades privadas (iniciativa social sen animo de lucro e centros especiais de
emprego), da Deputacién Provincial da Coruna, ano 2018, que se transcriben deseguido.

A Coruna, 23 de outubro de 2017.
O PRESIDENTE O SECRETARIO

Valentin Gonzalez Formoso José Luis Almau Supervia

BASES REGULADORAS DAS CONVOCATORIAS DE SUBVENCIONS DIRIXIDAS A ENTIDADES PRIVADAS (INICIATIVA SOCIAL
SEN ANIMO DE LUCRO E CENTROS ESPECIAIS DE EMPREGO), DA DEPUTACION PROVINCIAL DA CORUNA, ANO 2018

Base 1. Linas xerais

A Deputacién da Coruna no marco das stias competencias, destinalle importantes recursos a actividade de fomento,
principalmente mediante a concesion de axudas econdmicas destinadas & promocién de actividades e investimentos e
mantemento de centros e servizos considerados de interese publico, co obxectivo de contribuir a que as entidades privadas
da provincia acaden os obxectivos que lles son propios e de fomentar a participacién da cidadania nos distintos ambitos
de actuacion e promover a igualdade de xénero.

Polo que se refire ao tipo de tramitacion, as subvencidéns das convocatorias especificas que complementan estas bases
tramitaranse de xeito telematico, a través da plataforma de tramitacion electrénica da Deputacion (SUBTeL).

A tramitacion telematica aplicardselle a todas as fases do procedemento (solicitude, concesién e xustificaciéon) e
incluiranse en cada unha delas as notificaciéns e as comunicaciéns, os requirimentos de informacion e documentacién e
mais os envios de documentacion que fosen necesarios para tramitar os expedientes.

Conforme co disposto no artigo 45.1.b) da Lei 39/2015, do 1 de outubro, de procedemento administrativo comun das
administraciéns publicas, notificaranselles as entidades interesadas as resolucions e actos administrativos que afecten
0s seus dereitos e intereses.

A resolucién da solicitude de subvencién, por tratarse dun acto integrante dun procedemento de concorrencia competi-
tiva e, de conformidade co establecido no artigo 45 da Lei 39/2015, notificarase mediante a publicacion no Boletin Oficial
da Provincia, e producira os mesmos efectos que a notificacion individualizada. Esta publicacion tamén se realizard na
paxina web da Deputacion, a cal se remitira o texto publicado no Boletin Oficial da Provincia, sen prexuizo do cumprimento
da normativa vixente en materia de notificacions administrativas.

Base 2. Réxime xuridico

O marco normativo polo que se rexeran as subvencions concedidas pola Deputacién da Coruna esta constituido polas
leis e disposicidns que se citan a continuacion e polas sidas normas de desenvolvemento, asi como por cantas outras nor-
mas, legais ou regulamentarias, que contenan prescricions relativas as subvenciéns ou sexan susceptibles de produciren
efectos no devandito ambito:

+ Lei 38/2003, do 17 de novembro, xeral de subvencions e Real decreto 887/2006, do 21 de xullo, polo que se
aproba o seu regulamento.

+ Lei 7/1985, do 2 de abril, reguladora das bases de réxime local.

+ Real D.L. 2/2004, do 5 de marzo, polo que se aproba o texto refundido da Lei reguladora das facendas locais.
+ Lei 27/2013, do 27 de decembro, de racionalizacién e sustentabilidade da administracién local.

+ Lei 39/2015, do 1 de outubro, de procedemento administrativo comun das administracions publicas.

+ Lei organica 1/1996, do 15 de xaneiro, de proteccion xuridica do menor, de modificacion do Cédigo civil e da Lei de
axuizamento civil.

+ Lei 15/2014, do 16 de setembro, de racionalizacién do sector publico e outras medidas de reforma administrativa.
+ Lei 15/1999, do 13 de decembro, de proteccidén de datos de caracter persoal.

+ Lei 11/2007, do 22 de xuio, de acceso electrénico dos cidadans aos servizos publicos.

+ Lei 59/2003, do 19 de decembro, de sinatura electrénica.

+ Lei 9/2007, do 13 de xuno, de subvencion de Galicia e Decreto 11/2009, do 8 de xaneiro, polo que se aproba o seu
regulamento.

+ Leigalega 12/2011, do 26 de decembro, de medidas fiscais e administrativas.

+ Regulamento organico e Bases de execucion do orzamento de 2018, da Deputacion da Corufia.
+ Ordenanza xeral de administracion electrénica da Deputacién da Coruia.

+ Lei organica 3/2007, do 22 de marzo, para a igualdade efectiva de mulleres e homes.

+ Decreto lexislativo 2/2015, do 12 de febreiro, polo que se aproba o Texto refundido das disposicions legais da
Comunidade Auténoma de Galicia en materia de igualdade.

+ Lei galega 11/2007, para a prevencion e tratamento integral da violencia de xénero.

+ Lei 2/2014, do 14 de abril, pola igualdade de trato e a non discriminacién de lesbianas, gais, transexuais, bisexuais
e intersexuais en Galicia.

+ Lei 26/2015, do 28 de xullo, de modificacién do sistema de proteccion da infancia e da adolescencia.
+ Lei 3/2012, do 2 de abril, do deporte de Galicia.

Base 3. Obxecto

O obxecto desta convocatoria é establecer as normas para a solicitude, concesion, xustificacion e pagamento das
subvenciéns en réxime de concorrencia competitiva que conceda a Deputacion da Coruna, ao amparo do establecido na Lei
38/2003, do 17 de novembro, xeral de subvencions (RDLXS) e no seu regulamento de desenvolvemento, aprobado polo
Real decreto 887/2006, do 21 de xullo (RDLXS).

Estas normas seran de aplicacion as convocatorias de subvenciéns referidas a actividades e/ou investimentos que se
van realizar no periodo comprendido entre o 1 de xaneiro € 0 31 de decembro de 2018 que remitan a estas bases.

No caso de investimentos e despois de peticion razoada da entidade beneficiaria da subvencién, na certificacién de
gastos realizados poderan incluirse gastos realizados con posterioridade ao 31 de decembro de 2018, con data limite do
30 de abril de 2019. Esta peticion de prérroga podera presentarse ata o 14 de decembro de 2018 as 14:00 h.

Os xustificantes de gasto deberan ser emitidos nas datas sinaladas na base 9.3.3.

Base 4. Exclusions

Non seran obxecto de subvencioén:

4.1 As actividades ou investimentos xa subvencionados pola Deputacién da Corufa, no presente exercicio.

Non se podera financiar o mesmo obxecto cunha subvencion de concorrencia e outra nominativa, por seren incompati-
bles, asi que a/o beneficiaria/o teria, necesariamente, que renunciar a unha delas.

4.2 As obras, fases de obra e investimentos que non sexan susceptibles de entrega ao uso publico.
4.3 Aqueles outros que se establezan de xeito particular para cada programa na convocatoria correspondente.

4.4 As actividades promovidas por persoas ou entidades que foran sancionadas ou condenadas por resoluciéon admi-
nistrativa ou sentenza firme pola comisién de condutas discriminatorias nos termos dispostos na Lei organica 3/2007, do
22 de marzo, para a igualdade efectiva entre mulleres e homes, na Lei organica 1/2004, do 28 de decembro, de medidas

de proteccidn integral contra a violencia de xénero, asi como no Decreto lexislativo 2/2015, do 12 de febreiro, polo que se
aprobou o Texto refundido das disposicions legais da Comunidade Auténoma de Galicia.

4.5 As actividades promovidas por persoas ou entidades que utilicen na sua actividade linguaxe sexista ou empreguen
a imaxe da muller como reclamo ou connotacions de tipo sexual ou denigrante segundo o disposto no Decreto lexislativo
2/2015, do 12 de febreiro.

Base 5. Entidades solicitantes

Poderan participar nas convocatorias correspondentes as entidades que cumpran os requisitos do seguinte apartado,
€ 0s da convocatoria correspondente, no momento de presentaren a solicitude.

Agas as excepcions que se poidan establecer en cada convocatoria especifica, s6 podera concederse unha subvencion
por entidade nas convocatorias de concorrencia competitiva. Para estes efectos, considéranse unha soa entidade, todas
aquelas nas que os/as socios/as ou membros da Xunta Directiva sexan comuns nunha porcentaxe superior ao 50% as
vinculadas nos termos establecidos na Lei xeral de subvenciéns e nas stias normas de desenvolvemento, asi como as que
poidan encaixar no concepto de grupo nos termos dispostos no C6digo de comercio.

Base 6. Requisitos e obrigas das entidades solicitantes
6.1 Estaren legalmente constituidas como entidades privadas antes de presentaren a solicitude.

6.2 No caso das asociaciéns, acreditaren un nimero minimo de 25 socios/as ou participes na data de presentacion,
agas as excepcions que se poidan establecer en cada convocatoria especifica.

6.3 Teren o domicilio fiscal na provincia da Coruna ou acreditaren que as actividades e investimentos obxecto da
subvencion se realizaran no ambito territorial desta provincia.

6.4 Dado que a tramitacion sera telematica:

A entidade debera dispoiier dun Unico enderezo de correo electrénico de contacto durante toda a tramitacién do ex-
pediente, ao que se dirixirdn as comunicacions. Excepcionalmente, e de xeito xustificado, podera modificar este enderezo
inicial, sempre e cando lle notifique a circunstancia pertinente & Deputacion.

Debera disponer de certificado dixital:

* quen ocupe a presidencia da entidade ou quen tefa delegadas as suas funcions.

* quen ocupe a secretaria da entidade

« quen represente a entidade perante a Deputacién (no caso de ser distinta das ddas anteriores)

6.5 Estaren ao corrente das suas obrigas coa facenda publica, coa Deputacion e coa Tesoureria da Seguridade Social.

6.6 Non estaren incursas nas causas de incompatibilidade ou de incapacidade para seren beneficiarias ou percibiren
as subvencioéns da administracién publica dispostas no art. 13 da Lei xeral de subvencions 38/2003, do 17 de novembro.

6.7 Faceren constar a colaboracion da Deputacion da Coruna en toda a informacién (impresa, informatica de redes
sociais ou audiovisual) que fixeran das actividades ou investimentos subvencionados, asi como na suUa paxina web.

6.8 Utilizaren, con caracter xeral, formas de pagamento a terceiros/as que poidan acreditar mediante documento expe-
dido por unha entidade financeira (transferencia bancaria, tarxeta de crédito, tarxeta de débito, cheque ou talén nominativo
etc.) no que quede identificada a persoa ou entidade beneficiaria, o importe e a data de pagamento. S6 excepcionalmente
poderan utilizar o pagamento en metalico cando non sexa posible outra forma alternativa (peaxe de autoestrada, ticket de
aparcadoiro etc).

0 incumprimento desta disposicion, para algin gasto, implicara que este gasto se considere “non subvencionable”, de
conformidade cos art. 72.2, 75.2 e 89 do Regulamento de subvencions e en relacion cos art. 31.2 e 37 da Lei xeral de
subvencions, sempre que o dito gasto supere o importe de 150 €.

6.9 Someterse aos procedementos de control ou de auditoria que realice a Intervencion provincial, polos seus propios
medios ou a través de empresas colaboradoras e, tamén na condicion de quen subscribe a conta, aos procedementos de
control que poidan realizar o Consello de Contas de Galicia, o Tribunal de Contas ou calquera outro 6érgano de control interno
ou externo, nacional ou europeo. Como resultado dos ditos procedementos poderase esixir responsabilidade administrati-
va, consonte co disposto na Lei 38/2003, xeral de subvenciéns e, no seu caso, responsabilidade penal, de conformidade
co Codigo penal.

6.10 As entidades beneficiarias as que lles resulta de aplicacion obrigatoria o Plan de contas adaptado as entidades
non lucrativas, en particular ao que se refire as suas obrigas contables, estaran ao disposto no RD 1491/2011, do 24 de

outubro, e demais normas de desenvolvemento deste; as restantes entidades beneficiarias levardn os seguintes libros e
rexistros: -

+ Libro diario de ingresos e gastos, no que se reflictan por orde cronoléxica todos os ingresos e gastos, que debera
estar debidamente conciliado cos movementos realizados a través das contas bancarias. O dito libro debera estar dilixen-
ciado pola persoa titular da Presidencia, da Secretaria e da Tesoureria da entidade.

+ Liquidacién anual de ingresos e gastos, que debera resultar dos movementos producidos no libro anterior, e na que
quedara constancia da sua aprobacion pola asemblea de socios/as.

» Libro de inventario, no que se reflictan axeitadamente todos os bens e dereitos da entidade, asi como as suas altas
e baixas, e que tamén debera ser dilixenciado pola Presidencia, pola Secretaria e pola Tesoureria.

Asi mesmo, as entidades beneficiarias das subvenciéns tefien a obriga de conservaren os documentos xustificativos
da aplicacién dos fondos recibidos durante un minimo de catro anos, que se han contar dende a data da percepcién ou
cobramento da subvencion, en tanto que poderan ser obxecto das correspondentes actividades de control.

6.11 A entidade beneficiaria da subvencion provincial debera pagar os seus gastos xustificativos antes de que transco-
rra un mes contado a partir da percepcion da subvencion. No caso contrario, o dito gasto considerarase como non valido
para efectos de xustificacion da subvencion.

6.12 Solicitaren, polo menos, tres ofertas de distintas empresas provedoras no caso de que o gasto sexa superior
a 50.000 € ( IVE excluido) para realizaren obras, ou superior a 18.000 € ( IVE excluido) para adquiriren equipamento ou
prestaren servizos, nos termos do artigo 31.3. da Lei 38/2003, do 17 de novembro, xeral de subvencions, conforme co
disposto na Lei galega 12/2011, do 26 de decembro, de medidas fiscais e administrativas.

6.13 Se o importe da subvencion provincial € superior a 60.000 €, a contratacidn con terceiros/as para a execucion
total ou parcial das actividades ou investimentos realizarase conforme as normas de aplicacion a contratacién das admi-
nistracions publicas, utilizando para tal fin os pregos de condiciéns xerais da Deputacién provincial para o concurso ou
poxa e garantindo, en todo caso, os principios de publicidade, concorrencia, igualdade e non discriminacion. Procedera a
utilizacion dos criterios e do prego provincial do procedemento negociado cando razéns de caracter cientifico, literario ou
artistico dificulten ou impidan promover a concorrencia.

6.14 Cumprir os requisitos da convocatoria especifica correspondente a subvenciéon que queren solicitar.

6.15 Utilizaren, con caracter xeral, unha linguaxe non sexista e inclusiva, elaborar materiais que fomenten a igualdade,
tratar as imaxes con valores de igualdade, presenza equilibrada, diversidade, pluralidade de roles e identidades de xénero.

6.16 No caso de que algunha das actividades que execute a entidade solicitante implique o contacto habitual con
menores, debera comprobar que o persoal ao seu cargo non foi condenado por sentenza firme por ningun delito contra a
liberdade e indemnidade sexual, que inclie a agresion e abuso sexual, acoso sexual, exhibicionismo e provocacion sexual,
prostitucion e explotacion sexual e corrupcién de menores, asi como por trata de seres humanos. (De acordo coa Lei
organica 1/1996, de proteccion xuridica do menor, de modificacion do Cédigo civil e da Lei de axuizamento civil)

Base 7. Solicitude

7.1 Prazo e presentacion de solicitudes

As solicitudes presentaranse de xeito telematico na sede electrénica da Deputaciéon da Coruna, a través da plataforma
de tramitacion electrénica da Deputacion (SUBTeL).

A presentacion telematica producira plenos efectos xuridicos, sempre que a solicitude sexa presentada dentro do prazo
establecido e na plataforma citada. Non se teran por presentadas as solicitudes que se acheguen noutros rexistros.

Os prazos de presentacion seran os que se establezan de xeito particular en cada convocatoria especifica no anuncio
da Base Nacional de Subvenciéns, que se publicara no BOR

7.2 Documentacion

A documentacion da solicitude debera vir asinada do seguinte xeito:

+ No caso das certificacions, pola secretaria co visto e prace da presidencia ou persoa na que delegue.

+ No caso das declaracions, compromisos e outra documentacién, pola presidencia ou persoa que represente a
entidade.

A documentacidén que ha presentar é a seguinte:

7.2.1 Acreditacion da delegacion da Presidencia ou persoa en quen delegue na que se especifique o alcance da dita
delegacion (presentacion telematica das solicitudes de subvencions e sinatura electrénica de toda a documentacién nece-
saria para a sua tramitacidon, na que se incldan as certificaciéns).

7.2.2 Declaracion de estar legalmente constituida antes da presentacion da solicitude, de dispoiier dos estatutos adap-
tados a lexislacion vixente e de que o seu obxecto a faculta para participar na convocatoria na que solicita a subvencion.

7.2.3 Certificacion dos datos bancarios da entidade, segundo o modelo aprobado pola Deputacién da Coruna. No caso
de que os datos bancarios da entidade consten xa no ficheiro de terceiros da Deputacion, non sera necesaria a entrega
deste documento.

7.2.4 Certificacion acreditativa do acordo de solicitude e do nomeamento da persoa representante para a relaciéon coa
Deputacion.

7.2.5 Declaracion de non estaren incursas a persoa representante e a entidade nas causas de incompatibilidade ou
incapacidade para seren beneficiarias ou percibiren subvenciéns da Administracion publica, dispostas no art. 13 da Lei
xeral de subvencions 38/2003, do 17 novembro.

7.2.6 Documento explicativo da actividade ou investimento que se vai realizar. A convocatoria especifica determinara o
contido minimo do dito documento.

7.2.7 Autorizacion para que a Deputacion poida obter as certificacions das administracions tributarias correspondentes
e da Tesoureria da Seguridade Social nas que se acredite que a entidade esta ao corrente nas suas obrigas tributarias e
coa Seguridade Social no momento de recoiecer as obrigas e ordenar os pagamentos das subvencions.

7.2.8 Solicitude de autorizacion, se procede, no caso de que a entidade solicitante concerte a execucion total ou parcial
obxecto da subvencién con persoas fisicas ou xuridicas vinculadas a entidade (art. 29.7.d) da Lei xeral de subvenciéns
38/2003, do 17 de novembro, e art. 68 do Regulamento, RD 887/06, do 21 de xullo).

7.2.9 Calquera outra documentacién, compromisos ou manifestacions que se especifiquen na convocatoria correspon-
dente ou que sexa precisa para a valoracion da solicitude.

7.2.10 No caso de que algunha das actividades que execute a entidade solicitante implique o contacto habitual con me-
nores, certificacion de que comprobou que o persoal ao seu cargo non foi condenado por sentenza firme por ningun delito
contra a liberdade e indemnidade sexual, que inclie a agresion e abuso sexual, acoso sexual, exhibicionismo e provocacion
sexual, prostitucion e explotacién sexual e corrupciéon de menores, asi como por trata de seres humanos.

No caso de que algunha das actividades que execute a entidade solicitante implique o contacto habitual con menores,
compromiso de comprobar que o persoal ao seu cargo, que se incorpore con posterioridade a estas actividades, non foi
condenado por sentenza firme por algun delito contra a liberdade e indemnidade sexual, que inclie a agresion e abuso
sexual, acoso sexual, exhibicionismo e provocacién sexual, prostitucion e explotacién sexual e corrupcion de menores, asi
como por trata de seres humanos.

No caso de que a documentaciéon fose incorrecta ou insuficiente, darase un prazo de 10 dias para a sia emenda.
Pasado o dito prazo sen que a entidade interesada atenda o requirimento, entenderase que desiste do seu pedimento.

Seran rexeitadas automaticamente as solicitudes que contefian documentos electrénicos que incorporen c6digo ma-

licioso ou dispositivo susceptible de afectar a integridade ou seguridade do sistema, omitan documentos esixidos, non
cubran nos cuestionarios telematicos os campos requiridos como obrigatorios ou cando contefian incongruencias ou omi-
siéns que impidan o seu tratamento.

Base 8. Resolucion

8.1 Valoracion das solicitudes

A seleccion das peticions e a contia das subvenciéns determinarase despois da consideracién das actividades e
investimentos que se van realizar, de acordo cos baremos que se establezan de xeito particular para cada convocatoria
especifica.

8.2 Concesion

A concesion das subvencions realizarase mediante un réxime de concorrencia competitiva e sera aprobada por resolu-
cién de Presidencia.

A unidade encargada da tramitacion administrativa remitird as solicitudes que cumpran os requisitos da convocatoria
a comision avaliadora correspondente, que emitira unha proposta motivada.

A comision avaliadora estara composta polas seguintes persoas:
+ presidencia: deputado/a presidente/a da comision informativa correspondente.

+ vogais: tres deputados/as designados/as pola Presidencia da Deputacién da Coruna.

Na comision desenvolvera as funciéns de secretaria, sen voto, persoal funcionario da unidade administrativa a que lle
corresponda a sua tramitacion.

A unidade que tramita o expediente, a vista da documentacién que consta neste e da proposta da comision avaliadora,
formulara un informe proposta de resolucién de concesién provisional, debidamente motivado, que debera expresar o soli-
citante ou a relacién de solicitantes para os que propdn a concesion da subvencion e a sta contia, asi como as solicitudes
desestimadas, as desistidas e as non admitidas a tramite. Este informe proposta sera fiscalizado.

A Presidencia da deputacién ditara resolucion de concesion provisional, que debera notificarselles a interesadas/os na
forma prevista na convocatoria. Concederdselles un prazo de 10 dias habiles para presentaren, se é o caso, a desistencia
da solicitude, a reformulacién, o cambio de obxecto, ou as alegaciéns que consideren oportunas.

No caso de non formular desistencia expresa, a subvencion considerarase aceptada tacitamente.

Poderase prescindir do tramite de audiencia cando non figuren no procedemento nin sexan tidos en conta outros feitos
nin outras alegacions e probas distintas as aducidas polos interesados. Neste caso, a resolucion de concesioén provisional
adoptada tera o caracter de definitiva.

No caso de que existisen alegaciéns por parte das/os interesadas/o0s, deberanse resolver expresamente na resolucion
de concesidn definitiva das subvenciéns.

A resolucion de concesion provisional non crea dereito ningin a favor do beneficiario proposto fronte 8 Deputacion
mentres non se lle notifique a resolucién definitiva de concesion.

As autorizacions para as que se refire 0 apartado 7.2.8, conforme co disposto no artigo 29.7.d) 2. da Lei 38/2003
xeral de subvencions, e sempre que achegaren a informacién necesaria, entenderanse concedidas co outorgamento da
subvencién, nos termos da solicitude presentada.

8.3 Reformulacion das solicitudes

Despois da notificacion da resolucién de concesion provisional das subvencions e dentro do prazo concedido de 10
dias habiles, a entidade debera reformular a sua solicitude unicamente no caso de que o orzamento definitivo da actividade
ou o investimento que se vai realizar sexan inferiores ao orzamento subvencionado que se deba xustificar, segundo figura
na dita resolucién de concesion provisional.

A solicitude de reformulacién debera achegar o proxecto adaptado co novo orzamento. O dito proxecto debera respectar
0 obxecto, e a finalidade da subvencion.

Na resolucién de concesion definitiva aprobarase, se procede, a reformulacion e manteranse as condiciéns de conce-
sion da subvencién, minorandose, no seu caso, 0 importe que corresponda.

Calquera cambio que se aprobe reflectirase no apartado de datos econémicos do expediente de solicitude.

8.4 Cambios de obxecto

Despois da notificacién da resolucién de concesioén provisional das subvencions e dentro do prazo concedido de 10
dias habiles, a entidade podera solicitar, razoadamente, o cambio de obxecto da subvencion, para o que debera achegar o
proxecto adaptado ao novo obxecto. O proxecto adaptado debera respectar a finalidade da subvencion.

O simple cambio dalgun dos conceptos de gasto non se considerara cambio de obxecto, tampouco o cambio de lugar
onde se faga a actividade ou o investimento, pero habera que comunicarlle telematicamente & Deputacién esa circunstan-
cia antes de que se produza, sen prexuizo do que se estableza nas convocatorias especificas.

Esta solicitude serd obxecto de resolucion da Presidencia, logo da proposta previa da comision avaliadora que debera
ter en conta as seguintes circunstancias:

+ Se o0 orzamento da nova actividade ou investimento é superior ou igual ao orzamento subvencionado inicial, mante-
ranse as mesmas condiciéns da subvencién concedida: coeficiente de financiamento, importe da subvencién e orzamento
subvencionado.

+ Se o orzamento da nova actividade ou investimento é inferior ao orzamento subvencionado inicial, a comision
avaliadora, logo do informe previo da unidade xestora, deberd determinar o novo coeficiente de financiamento para o novo
importe da subvencion e o novo orzamento subvencionado, que seran inferiores aos inicialmente establecidos.

Calquera cambio que se aprobe reflectirase no apartado de datos econémicos do expediente de solicitude.

As bases reguladoras especificas dos programas de subvenciéns poderan establecer os supostos nos que non se
admitan cambios de obxecto.

Base 9. Xustificacion e pagamento

9.1 Prazo de xustificacion
O prazo para a xustificaciéon das subvenciéns rematara o dia 29 de abril de 2019 as 14.00 horas.

Para as subvencions que tefian concedida unha prérroga, o prazo de xustificacion rematara o dia 31 de maio de 2019
as 14.00 horas.

Este prazo sera de aplicacion, agas o indicado na convocatoria especifica.

9.2 Consideracions xerais

As subvencions aboaranse despois da xustificacion dos gastos, que deberan axustarse aos conceptos aprobados na
concesion definitiva e que figuraran en cada expediente de solicitude.

0 aboamento da subvencion materializarase mediante ingreso na conta sinalada pola entidade.

9.2.1 O coeficiente de financiamento definese como o cociente entre o importe da subvencién solicitada e o importe
do orzamento de gastos presentados pola entidade.

0O orzamento subvencionado para xustificar sera o que se tefa que xustificar para poder cobrar a subvencion e calcula-
rase como resultado de dividir o importe da subvencién concedida polo coeficiente de financiamento.

No caso de ter outras subvencions ou ingresos propios para 0 mesmo obxecto que, en concorrencia coa subvencion da
Deputacién da Coruia, tefian un importe superior & cantidade resultante do calculo anterior, o orzamento subvencionado
para xustificar sera a suma das subvencions e ingresos.

0 gasto xustificado documentalmente debera acadar, polo menos, o importe do orzamento subvencionado para xustificar.

9.2.2 O importe das subvencidons concedidas, en ningln caso, podera ser de tal contia que, en concorrencia con sub-
vencions ou axudas doutras administracions publicas ou entidades privadas, supere o custo da actividade ou investimento
desenvolvido pola entidade beneficiaria.

9.2.3 Toda alteracién das condiciéns tidas en conta para a concesién da subvencion, e en todo caso a obtencion
concorrente de subvenciéns doutras administraciéns publicas ou entidades privadas, podera dar lugar @ modificacion da
resolucién da concesion.

9.3 Documentacion xustificativa
A documentacion xustificativa debera vir asinada do seguinte xeito:

+ No caso das certificacions, pola secretaria co visto e prace da presidencia ou persoa na que delegue.
» No caso das declaraciéns e outra documentacion, pola presidencia ou persoa representante da entidade.
+ A documentacién que se ha presentar, para as subvenciéns inferiores a 60.000 euros, é a seguinte:

9.3.1 Memoria xustificativa do cumprimento das condiciéns impostas na concesion da subvencion con indicacion das
actividades ou investimentos realizados, das persoas beneficiarias, dos resultados obtidos e as desviaciéns acaecidas
asinada dixitalmente. A convocatoria especifica determinard o contido minimo do dito documento declarativo.

9.3.2 Se o importe do gasto subvencionable supera a contia de 50.000 € ( IVE excluido) para realizar obras e de 18.000
€ (IVE excluido) no suposto de prestacion de servizos por empresas de consultoria e asistencia técnica ou na adquisicion
de equipamento, a entidade beneficiaria da subvencion debera manifestar que solicitou tres orzamentos segundo o esta-
blecido no art. 31.3 da Lei 38/2003, do 17 de novembro, xeral de subvencions.

9.3.3 Certificacion acreditativa dos gastos realizados, con identificacién das persoas acredoras (nome da empresa e
NIF ou, no seu caso, nome, apelidos completos e sen abreviaturas e NIF), dos conceptos de gasto e dos tipos de documen-
tos (n° de factura ou documento equivalente, importe, data completa de emisién e detalle da retencidén do IRPF, nos casos
que proceda) e das desviacions acontecidas en relaciéon ao orzamento.

Para os gastos de persoal indicarase para cada traballador/a o mes, a data, o importe bruto da némina e o importe
da Seguridade Social con cargo a entidade, asi como a porcentaxe da xornada laboral que en cada caso se lle impute a
actividade que se esta a xustificar. Se a entidade ten algunha bonificacién nas cotas da Seguridade Social ao seu cargo,
tera que facer referencia ao seu fundamento legal na documentacién achegada.

De conformidade co art. 29.7.d da Lei 38/2003, do 17 de novembro, xeral de subvenciéns, no caso de que na declara-
cion de gastos figuren persoas acredoras, tanto fisicas como xuridicas vinculadas coa entidade beneficiaria, estes deberan
corresponderse cos indicados na solicitude de subvencién das presentes bases. Asi mesmo, os ditos gastos deberan
axustarse aos prezos de mercado.

Agas as excepcions que se establezan en cada convocatoria especifica, seran subvencionables unicamente os gastos
realizados durante o propio exercicio e non se admitiran os do anterior ou os do posterior; todo isto con independencia de
que o pagamento dos citados gastos se realice segundo o disposto na base 6.11 do presente texto.

Unicamente se admitiran xustificantes de gastos correspondentes a actividades ou investimentos realizados entre o
1 de xaneiro de 2018 e o0 31 de decembro de 2018. Agas no caso de investimentos que tefen concedida unha prérroga,
que na certificacion de gastos realizados poderan incluir xustificantes de gastos realizados con posterioridade ao 31 de
decembro de 2018, con data limite do 30 de abril de 2019.

Os xustificantes de gasto teran que estar expedidos nos periodos sinalados.

Non obstante, naqueles casos nos que as actividades ou investimentos fosen realizados no final do periodo da convo-
catoria de subvenciéns, poderian admitirse os xustificantes (factura ou documento equivalente) que fosen expedidos ata o
dia 16 do mes de xaneiro de 2019.

Asi mesmo, no caso de obras ou subministraciéns, e dado que o cumprimento do deber de expedir facturas en prazo
non é imputable ao beneficiario da subvencion provincial, poderian terse en conta as facturas posteriores ao 16 de xaneiro,
coa condicion de que xustifiquen recibir as obras ou subministraciéns dentro do ano da convocatoria, debendo acreditalo
mediante a acta de recepcioén e/ou os albaras.

No caso de programas ou proxectos subvencionados en anos sucesivos, presentarase unha declaracion de que os
xustificantes que se achegan son distintos dos xa presentados en exercicios anteriores.

No caso das subvenciéns superiores a 60.000 euros, ademais, deberan presentar facturas orixinais de gasto ou
fotocopias debidamente compulsadas; con caracter previo @ compulsa debera estenderse unha dilixencia ou un selo sobre
o orixinal da factura, de maneira que quede constancia de que a factura foi utilizada como xustificante de gasto para a
obtencién dunha subvencién da Deputacion Provincial da Coruia.

9.3.4 Declaracion da Presidencia da entidade na que se faga constar que o gasto foi reflectido, na forma preceptiva,
no libro de contabilidade da entidade, segundo o disposto no art. 14.1 da Lei 38/2003, do 17 de novembro, xeral de
subvencioéns.

9.3.5 Relacion detallada de todos os ingresos de natureza publica ou privada obtidos das subvencions doutras admi-
nistracions publicas ou entidades privadas para 0 mesmo obxecto, con indicacién do seu importe e procedencia, asi como
dos ingresos que xere a propia actividade subvencionada, ou, pola contra, declaracion de non ter outros ingresos publicos
ou privados para 0 mesmo obxecto.

No caso de concorrencia de subvenciéns publicas que estean xustificadas, podera achegarse certificacion da adminis-
tracion que lla concedeu, na que se detallen os conceptos subvencionados e os importes xustificados, asi como o periodo
ao que se refiren os gastos.

9.3.6 Declaracion do cumprimento da obriga de facer constar a colaboracion da Deputacion da Corufia en toda a infor-
macioén (impresa, informatica ou audiovisual) que se faga das actividades subvencionadas.

9.3.7 Declaracién de non ter pendente de xustificacion outra axuda da Deputaciéon na que xa rematase o prazo de
presentacion dos xustificantes.

9.3.8 A entidade indicara se esta ou non exenta de IVE e se esta suxeita a regra de rateo a porcentaxe deducible, xa
que so6 podera terse en conta o cargo con dito imposto cando sexa soportado pola entidade e na porcentaxe que non sexa
deducible.

9.3.9 Cando a xustificacion se presente féra de prazo, a entidade aceptara a sancion que lle corresponde segundo se
recolle nas bases da convocatoria, asi como a compensacion do importe da sancién no pagamento da subvencion.

Para o cobramento da subvencién, as entidades deberan presentar a documentacion establecida nestas bases e de
xeito particular para cada convocatoria especifica.

9.4. Tramitacion da xustificacion

Para os efectos de xustificacion dos gastos e coa finalidade de exceptuar o art. 31.2 da Lei xeral de subvenciéns,
entenderase que o gasto esta realizado coa achega da documentacién sinalada na base anterior. A vista da documenta-
cién xustificativa presentada e logo dos informes previos da unidade xestora e da sua fiscalizacion, o érgano competente
valorara o cumprimento das actividades ou investimentos subvencionados e, se a documentacién é correcta, procedera o
pagamento da subvencion.

Para a valoracion do cumprimento da finalidade basica da subvencion terase en conta o seguinte:

1. No caso de que se xustifique gasto polo 100% do orzamento subvencionado para xustificar, aboarase a totalidade
da subvencién.

2. No caso de que se xustifique gasto inferior ao 100% e, polo menos, do 50% do orzamento subvencionado para
xustificar, aboarase a parte proporcional da subvencion.

3. No caso de que se xustifique gasto inferior ao 50% do orzamento subvencionado para xustificar, non se considerara
cumprida a finalidade basica da subvencion, polo que non se aboara cantidade ningunha.

No caso de que a documentaciéon fose incorrecta ou insuficiente, darase un prazo de 10 dias para a sia emenda.
Pasado o dito prazo sen que a entidade interesada atenda o requirimento, entenderase que desiste do seu pedimento,
ditdndose a resolucién que lle debera ser notificada a entidade beneficiaria.

A Deputacion da Coruiia podera requirirlle & entidade beneficiaria a documentaciéon que estime pertinente para os
efectos de comprobar o cumprimento da finalidade da subvencion.

Conforme co que se dispon nas bases de execucion do exercicio correspondente, o grao de execucion das actividades
ou investimentos subvencionados podera ser considerado entre os criterios de valoracion en futuras convocatorias.

No caso de non atoparse ao corrente nas suas obrigas tributarias e coa Seguridade Social, e de que tena xustificado
o cumprimento das condiciéns da subvencion, advertirase a entidade beneficiaria de que non se procedera ao pagamento

se no prazo dun mes non xustifica ter regularizada a sua situacion tributaria ou social, e declararase a perda do dereito a
subvencion outorgada.

Base 10. Incumprimentos e sancions

Unha vez transcorrido o prazo de xustificacion sinalado nestas bases ou nas especificas sen que a entidade presen-
tase a documentacion xustificativa, a unidade xestora requiriraa para que a presente no prazo improrrogable de 15 dias
dende a notificacion.

A falta de presentacién da documentacion neste prazo supora a renuncia a subvencion outorgada, sen prexuizo das
responsabilidades establecidas na Lei xeral de subvenciéns.

A presentacion da documentacion neste prazo excepcional non eximird a entidade beneficiaria da sancion que lle
corresponda segundo a seguinte gradacion:

» Atraso na presentacion da xustificaciéon ata un mes: sancion do 10% do importe da subvencién, co limite de 150 €.
« Atraso na presentacion da xustificacion dun mes ata tres: sancion do 20% do importe da subvencion, co limite de 400 €.

+ Atraso na presentacion da xustificacion de mais de tres meses: sancion do 30% do importe da subvencion, co limite
de 900 €.

Aplicarase a compensacion para o cobramento da sancion, agas que a entidade sancionada formule oposicion a
sancion ata que se resolva o recurso.

Para outros incumprimentos e sanciéns non previstos neste apartado sera de aplicacion o disposto nos artigos 20 e
seguintes da Ordenanza do control financeiro das subvenciéns, publicada no BOP n°® 116 do 22 de xuno de 2015.

A todas as sancions propostas seralle de aplicacion a reducién do 20 por 100 da sancién pecuniaria polo pago volunta-
rio do presunto responsable establecida no artigo 85.3 da Lei 39/2015, do 1 de outubro, do procedemento administrativo
comun das administraciéns publicas.

Disposicion adicional primeira

Para os efectos da salvagarda do dereito das entidades participantes na presente convocatoria a proteccion dos seus datos
de caracter persoal nos termos dispostos na Lei organica 15/1999, do 13 de decembro, de proteccion de datos de caracter
persoal, faise constar que os datos das subvencions concedidas quedaran incorporados ao Rexistro Pdblico de Subvencions.

Disposicion adicional segunda

1. A aprobacion das bases especificas ao abeiro das presentes bases xerais queda sometida & condicién suspensiva
da entrada en vigor do Orzamento xeral da Deputacion da Corufa do correspondente exercicio no que se contefan 0s
créditos adecuados e suficientes para atender as solicitudes que se presenten ao amparo destas.

2. Consonte co anterior, non se podera realizar ninglin acto que supona directa ou indirectamente compromiso provin-
cial de transcendencia orzamentaria, en tanto que non se cumpra a condicién suspensiva citada no apartado anterior.

3. En ninguln caso, a presente convocatoria xerara ningun dereito a favor das entidades solicitantes namentres non se
dean as condiciéns orzamentarias, procedementais e xuridicas de aplicacién.

Disposicion adicional terceira
A participacion na convocatoria sup6n a aceptacién das suas bases reguladoras.

